
বিশ্ব-বীণ্।





⸻






ৰবাঁ, ক্ষন্তেক নিৰলে। প্ৰকৃতি বুকুত

শুনা, নিফুট্ সুৰেৰে,

সুৰতে মিলাই সুৰ নিযতি বীণাৰ

কোনে জানো সুৰ ধৰে !



চউপাশে ঠৰ্লাগি পৰ্ব্বতৰ শাৰী

কি জানো কি ভাবি-গুণি

লাগিছে তবধ;—অহ, এফলীয়া হই

কিনো দৰে আছে শুনি !



ডালত পখীটি পৰি ডিঙ্গি ভাঙ্গি ভাঙ্গি

কি জানো কি শুনে হাঁয়;

ভাবত বিভোল,—যেন তাৰে কি ৰাগীয়ে

ধৰি, চকু পিৰিকায় !



গভীৰ নিজম গুহা, গহীন সাজেৰে,

বুকুত সাবটি হাত,

একেঠৰে আছে শুনি, নিজান নিটাল,

সাৰসুৰ নাই গাত !

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

